
noski. «La experimentacién en fonética» deitzen den atal honen
sarreran esaten digu nola azken boladako fonetika eta fonologia
ez diren arduratzen soma daitekeenaz —«observable» da bere hi-
tza— bakarrik. Orain alor fisikoak (sic), psikologiazkoak eta so-
zialak ere aztertu nahi omen dira eta, batez ere, gizakion adime-
nak zer nolako jokaera duen hizkuntzaz jabetu eta baliatzen ga-
renean. Kezka hauek «en las ultimas décadas» (1. or.) sortu omen
dira. Oso zentzu zabal eta luzean hartu bide du «iltimas déca-
das» hori Jakobson batek, generatibismoa hasi aurretik egin zi-
tuenak baztertuko ez baditu, urrutirago joan gabe. Bego funtsean
adierazi nahi duela fonetika-fonologiaren helburu eta alorrak tieo-
rian hedatu direla, baina ez dela egon metodo egokirik helburu
berri horietara iristeko. Metodologia esperimentala da zulo hori
beteko duena, saiakuntza edo esperimenturik gabeko teoria me-
tafisikoa zientzi bihurtuko duena.

Ez dira nahastu behar f. esperimental berri hau eta joan den
mendeko «f. instrumentala» ere esaten zitzaion beste f. esperimen-
tal hura. Biak sortu ditu natur zientzien eraginak eta bietan era-
biltzen dira tresnak soinuak aztertzeko. Baina XIX. mendekoek
soinua jaso eta neurtu egiten zuten; oraingo esperimentalistek hiz-
kuntzalarien hipotesiak frogatuko dituzten saiakuntzak asmatzen
dituzte. Gauzak honela esanda, Chomsky-ren «iraultzan» kokatzen
dute egileek metodologia hau, hizkuntzalaritzaren zientzitasuna
sendotuz —zientzia enpirokotasunak bakarrik oinarritzen duela
onartzen den heinean—. Hauetxek ditugu metodoaren urrats na-
gusiak: prozedura fonologikoa aukeratu; horren arrazoi izan dai-
tezkeenak hipotesi modura aurkeztu; ondorio ezberdineko hipo-
tesiak bilatu eta hipotesi horiek hiztunengan neurtuko dituzten
saiakuntzak asmatu. Generatibisten sintasian sakoneko egitura bi-
latzeko erabilitako galdera eta barne-behaketa edo introspekzioa-
ren ordez, hemen tresneria akustikoa erabiltzen da. Mesedegarri
izan daiteke hemen, esperimentalismoa zer den finkatzeko M. Bun-
‘geren hitzak aipatzea: «(...) mucho de lo que pasa por experi-
mentacién no es sino interrogacién de informantes, de modo que
es observacional. El experimento auténtico involucra la modifi-
cacién de algunas variables (por ejemplo, variar el tono y la ve-
locidad del habla, para ver si la comprensién depende criticamen-
te de alguna de estas variables) y comparar con grupos de control».
(Bunge, 1983, 11. or.). Beraz, eta lehen esan bezala, hizkuntzala-
ritza esperimentala ez da derrigorrez generatibista. Liburu hone-
tako lanek Bunge-k jasotako baldintza betetzen dute eta horre-

gatik dira «experimental» joan zen mendean hitz honek ez zuen
zentzu horretan.

Esan beharra dago Solé-k (19. or.) beren lana estrukturalisten-
gandik —esperimentazioarengatik— eta generatibista ortodoxoe-
nengandik —enpirismoarengatik— bereizten duela. Ez ditu ordea
bereizten estrukturalista amerikarrak (eta hauetaz ari da, noski:
19. or., 43. or., etab.), Eurapakoengandik, edo sintasi sortzailea fo-
nologiatik. Berengandik gertuago leudekeen teoriak -—«escuelas
fonoldgicas neogenerativas»— zerrendatzen dituenean ere, izen-
buru berdina ematen die Donegan eta Stampe-ren fonologiari eta
Vennemann-enari, nahiz eta lehenengoaren jarraitzaileek generati-
bismotik bereizteko arrazoiak ematen ahalegindu beren lanetan
(ik., adibidez, Dressler 1985, 51. or.).

Garbi dago liburua ez zaiola hasi berriari zuzendu. Akustikaz-
ko izen eta gogoetak azalpen haundirik gabe ematen dira eta,
adibidez, locus hitzaren erabilkera oker suerta liteke aldez aurre-
tik finkatuta ez daukanarentzat (9. or.). Bide honetatik, metodoa
ulertarazteko ematen diren adibideak direla medio fonologian ohiz-
ko diren aztergaiak azaltzen dira (fonologizazioa, fonemaren de-
finizioa, etab.), baina helburua da irakurleari ikusaraztea gai hauek
laborategi esperimentoen bidez nola azter daitezkeen eta ez gai
hauek .ezagutaraztea. Horregatik, ez da pentsatu behar frantsesez-
ko sudurkaritze bilakabidea gaztelaniaz ez gertatzea edo «en esta
lengua, sin embargo, este hecho pertenece al terreno del habla
y no al cédigo lingiiistico» (8. or.) hutsaren truk izan dela. Scha-
ne-k, «The phoneme revisited» egin zuenean, bestelako lan ardatza
zuen eta ez dugu hemen hainbeste esplikazio eskatzen, baina, kon-
paraketetan sartuz gero, aipatu behintzat egin beharko litzateke
beste. arrazoirik badagoela, fonetika artikulatorioa ez dela hizkun-
tzaren beste alorretatik at dabilen mekanika itsua.

- Azterketa zehatzetara iritsi aurretik eskaintzen zaigun aurkez-
pen atal honetan aipagarria da bibliografia. Funtsean osoa izateaz
gain, zenbaitetan esaten duenaz zeharo jabetzeko beharrezkoa ere
badela  esan genezake. Batez ere, «Campos de estudio experimen-

tal»- delako zatian aipatzen diren alorretako bibliografia ugaria
da : azpimarratzekoa.

_ Metodo honetaz baliatzeko behar beharrezko diren tresnak es-
pektrografoa, oszilografoa, palatografoa, X izpiak, zineradiogra-
fia, elektromiografia eta sintetizadorea dira beste batzuen artean.
Baina, tresneriaz gain, estadistika erabiltzea ere ezinbestekoa da

eta honetarako eskuliburuak proposatzen dira. Ondorengo orrial-
deetan ezaguera hauen beharra edo balioa nabarituko du irakurleak.

Hipotesiak, saiakuntzek frogatuko dituztenak, asmatzeko, iru-
dimena ere oso beharrezkotzat jotzen dute, noski, indukzioaren
balio zientifikoa ukatzen duten hauek. Tkus, halere, zer dioen hon-
taz atzekaldeko ohar batek bukaeran: «No obstante, ha de te-
nerse en consideracién que la inductividad vuelve a ser revalori-
zada». (17. oharra, 62. or., 43. or.ari dagokio).

Fonetika eta fonologia dira, zalantzarik gabe, hizkuntzalaritza-
ren barruan modu esperimental honetan aztertzeko alorrik apro-
posenak. Halaz ere, oraindik hasten ari dira eta oso beharrezko
ikusten da psikologiatik, gizarte zientzietatik, akustikatik eta neu-
robiologiatik egiten diren saiakuntzen emaitzak jasotzea eta fo-
netika-fonologiaren datutzat hartzea.

Liburuak sarreraren ondoan dauzkan hiru zatietan beste hain-
beste saiakuntza kontatzen zaizkigu. Martinez Celdran-enak dira
bi: bata gaztelaniazko soinu- trabakarien ezaugarri akustikoak fin-
katzeko, bestea gaztelaniazko frikari ahostunetan entzuleak ahotsa
noraino nabaritzen duen neurtzeko. Solé Sabater-en lana da hiru-
ron artean trinkoena. Gaztelaniazko azentua entzutean garrantziz-
koen diren elementu (ezaugarri edo tasun) akustikoak eztabaida-
tzen dira bertan. Azentua eta beste suprasegmentalak berez dira
bitxi, gutxiago idatzi bait da hauetaz katea fonikoko beste elemen-
tuez baino. Gainera, Solé Sabater-en 1kuspuntuak lamk luzeena in-
teresgarrlagotu egiten du.

Segidako bi silaben artean azentuduna zein den erabakltzeko
entzulea zein tasunetaz erreparatzen den jakitea da bere helmuga.
Horretarako esperimentoetan artifizialki bokaleen luze-laburra, doi-
nua (h.d., maiztasun fundamentala) eta intensitatea aldatzen dira,
batzuetan banaka eta besteetan aldagai edo bariableak multzoka-
tuz. Mailaz maila eta erabili diren lanabes guztiak —makinetatik
hasi eta informatzaileei egindako galdera orrietaraino zehatz ager-
tzen direlarik ematen -da aditzera esperimentua. Tkus, adibidez,
154-155. orrialdeetan sintetizadorearen funtzionamenduaz eta-era-
bilkortasunaz azaltzen dena, edo 167.ean eta hurrengoetan azter-
tutako konbinaketak nola pausoz-pauso aurkezten zaizkigun.

Gogoratu beharrekoa da ez dituztela gai fonetikoak fisikoki
aztertzen (bokaleen formakinak, esate baterako). Lan honen helbu-
rua da azterketa fisiko hori entzulearen fonetika ezagutzeko era-

biltzea. Azterketa fisikoa egin gabe dagoenean, egin egiten da (cf.
besteen datoak beren espektrogramek osatzen dituztenekoa, 157.
or.). Hau ez dagokie, neurri berean behintzat, Martinez Celdran-en
azterlanei. Honakootan azterketa fisikoak garrantzi handiagoa du,
nahiz eta helburua beti entzulearen erantzuna neurtzea izan. «Fo-
nética perceptiva» delakoaren alorrean gabiltza hiru lanetan zehar.

Solé Sabater-en lan hau ongi dator gaztelaniazko azentu ere-
duez ikasteko; sarreran aipatzen zituen bilakabide fonologikoez
ezer gutxi esaten bazuen, hemen azentu ereduak eta inguruko akus-
tika nahiko jorratzen ditu bestek esan duena ere jasoaz. Bere
lanaren ondorioz, doinua da azentuaren giltza akustiko nagusiena
entzulearentzat, bigarren luze-laburra eta, azkenik (!), intensitatea.

Martinez Celdran-en lanei buruz ez dugu gauza haundirik esan-
go. Trabakariez egindako saiakuntzak kontatzen zaizkigu nahi-
ko labur, nolabait jazkera teorikoa beste egileari utzi diolarik. In-
teresgarria izan daiteke fricativo/espirante hitz eztabaida, nahiz
eta berria ez izan, espektrogramen bidez nola argi daitekeen ikus-
tea. Baita ere, azkeneko lanean, espektrogrametan [+ /— ahots]
tasuna nola isladatzen den eta praktikarako dauzkan ondorioak
ikastea (nola manipula daitekeen, nola beste zerbaitek gauza «be-
ra» entzun erazi dezakeen, etab.). Bere sinpleagotasunean erraz zi-
tezkeen bi lan hauek aipamen ugariek eta askotan ohar bezala be-
harrezko ez diren oharrek korapilatzen dituzte, beharbada.

Liburu guztian zehar dago nolabaiteko hitz —forma— ilunta-
sun bat, gauzak inoiz zuri ala beltz ez egitea. Ez bada behin ere
zehazki esaten ere, badirudi esperimentazioa bakarrik onartzen de-
la datu iturritzat. Enpirismoa guztien gainetik defendatzea izan dai-
teke honelakoen arrazoia. Badirudi arbuiatu egiten dela oraindik
ere, neurri haundi batean, fonologia eta fonetika «para describir los
observables del lenguaje» direla (19. or.). Esaten da, noski (27. or.),
esperimentazioa fonetika-fonologiaren alor batzuetan bakarrik de-
la ezinbestekoa. Gehienetan, ordea, ahaztua dagoela ematen du eta,
behin baino gehiagotan, «las pregumtas que los lingiiistas tienen
planteadas» (39. or.) bezalakoetan las-en ordez unas ipintzeko ten-
tazioa somatzen da.

